
				Kaca iki wis divalidasi
Tuladha:



Lir brantaning reksiwira,

micara reh sadubudi,

marsudi mrih dipaning tyas,

memenget mring pra taruni,

wit jroning jaman mangkin,

keh rubeda sumarawung,

yen limut rasikeng tyas.

korup ing reh karya sisip,

temah sirna talering titah utama.


24. Tembang Macapat


Tembang Macapat kawengku ing guru gatra, guru wilangan, lan
dhong-dhing utawa guru lagu.


Guru gatra = cacahing gatra saben sapada tembang.

Guru wilangan = cacahing tembung ing saben sagatra.

Dhong-dhing = tibaning swara ing saben pungkasaning gatra.

Tuladha:


Mijil: Guru gatra: 6


Guru wilangan lan dhong-dhing: 10i, 60, 10e, 10i, 6i, 6u.


Ngibarate lir duryan neng uwit,

nanging maksih anom,

yen pinenek angel pangundhuhe,

dupi kena tan enak binukti,

tiwas anderpati,

wekasan tan urup.


Tembang Macapat ana 11 iji, yaiku:

1. Maskumambang : 121, 6a, 8i, 8a.

2. Pocung : 12u, 6a, 8i, 12a.

3. Gambuh : 7u, 10u, 12i, 8u, 80.

4. Megatruh : 12u, 8i, 8u, 8i, 80.

5. Mijil : 10i, 60, 10e, 10i, 6i, 6u.

6. Kinanthi : 8u, 8i, 8a, 8i, 8a, 8i.

7. Durma : 12a, 7i, 6a, 7a, 8i, 5a, 7i.

